
ገጽ-1 

    ሀምሌ 1  ቀን 2005ዓ.ም. 

ሚንስትር አቶ ኃይለማርያም ደሳለኝን መምጣት በጉጉት 

ይጠብቃል፡፡  

 

 

 

የአንደኛው አገራዊ የቢዝነስ ኮንፈረንስ 
ቅኝት 
ñየግሉ ዘርፍ ወደ ማኑፋክቸሪንግ መግባት ይጠበቅበታል” ጠቅላይ 
ሚንስትር ኃይለ ማርያም ደሳለኝ 
 
ሰኔ 20 ቀን 2005ዓ.ም. በኢትዮጵያ የንግድና ዘርፍ ማኅበራት ምክር 

ቤት የመንግሥትና የግሉ ዘርፍ የምክክር መድረክ ጽ/ቤት ዕለቱ ለየት 

ያለ ነበር፡፡ ጽ/ቤቱ የግሉን ዘርፍ እድገት ለማፋጠንና ተወዳዳሪነቱን 

ለማጎልበት ከዚህ ቀደም በርካታ የምክክር መድረኮችን በመፍጠርና 

ለግሉ ዘርፍ ተግዳሮት ናቸው ተብለው በተለዩ ጉዳዮች ላይ መግባባት 

ላይ የተደረሱባቸው አበይት ጉዳዮችን ክቡር ጠቅላይ ሚንስትር 

ኃይለማርያም ደሳለኝ ጋር ቀርቦ የመጨረሻው የመንግሥት መመሪያ 

የሚተላለፍበት ነበር፡፡  

በመሆኑም በምክር ቤቱ የመንግሥትና የግሉ ዘርፍ የምክክር መድረክ 

ጽ/ ቤት እና በንግድ ሚንስቴር የመንግሥትና የግሉ ዘርፍ የምክክር 

መድረኮች አሀድ በጋራ አዘጋጅነት የተከናወነው የአንደኛው አገራዊ 

የቢዝነስ ኮንፈረንስ የንግዱን ማኅበረሰብ ተግዳሮቶች ለመቅረፍ 

ከሚደረጉ ጥረቶች አንዱና ከፍተኛ ውጤት እንደሚገኝበት 

ታምኖበታል፡፡ ከጠዋቱ 2፡10 ጀምሮ ጥሪ የተደረገላቸው ከ250 በላይ 

የሚሆኑ ታዋቂ የንግዱ ማኅበረሰብ አባላት በተባበሩት መንግሥታት 

ድርጅት የአፍሪካ ኢኮኖሚክ ኮሚሽን መሰብሰቢያ አዳራሽ መታደም 

ጀምረዋል፡፡ ሚንስትሮችና ከፍተኛ የመንግሥት የሥራ ኃላፊዎችም 

ከፕሮግራሙ መጀመር ቀደም ብለው የተዘጋጀላቸውን ቦታ ይዘዋል፡፡ 

2፡30 ሲሆን ሁሉም ጥሪ የተደረገላቸው የኮንፈረንሱ ተሳታፊዎች 

በአዳራሹ ታድመዋል፡፡የኮንፈረንሱ ታዳሚዎች የክቡር ጠቅላይ 

አድራሻፋክስ: - +251-011-5517699 

ኢ.ሜይል: ethchamb@ethionet.et  

ደረ-ገጽ፡- www.ethiopianchamber.com  

 

 

በፕሮግራሙ መሰረት ጠቅላይ ሚንስትሩ እንደደረሱ 

የኢትዮጵያ የንግድና ዘርፍ ማኅበራት ምክር ቤት ፕሬዚዳንት 

ወ/ሮ ሙሉ ሰሎሞን እና የንግድ ሚንስትሩ ክቡር አቶ ከበደ 

ጫኔ አቀባበል አድርገውላቸው ወደ አዳራሹ ገቡ፡፡  

ከዚህ በኋላ ምንም የባከነ ደቂቃ አልነበረም፡፡ የኢትዮጵያ 

የንግድና ዘርፍ ማኅበራት ምክር ቤት ዋና ጸሐፊ አቶ ጋሻው 

ደበበ ለግማሽ ቀን የሚካሄደውን ኮንፈረንስ ፕሮገራም 

አስተዋወቁና ወ/ሮ ሙሉ ሰሎሞንን የእንኳን ደህና መጡ 

ንግግር እንዲያደርጉና ለውይይት የሚቀርበውን ሪፖርት 

እንዲያቀርቡ ጋበዙ፡፡  

ለምክክር መድረኩ መሳካት መንግሥት ያሳየውን ቀናምላሽ 

በማመስገን ሪፖርቱን የጀመሩት ፕሬዚዳንቷ በተለይ ጠቅላይ 

ሚንስትሩ ከዚህ በፊትም የግሉን ዘርፍ ሲያወያዩ እንዳልሆነ 

ያስታወሱት ወ/ሮ ሙሉ ይህም የአገራችን የግል ዘርፍ እድገት 

በፀና መሰረት ላይ እንዲቆም የራሱ የሆነ አስተዋፅኦ አለው 

ብለዋል፡፡  

የምክክር መድረኩ እንዲመስረት መሰረት የተጣለበት 

የመግባቢያ ሰነድ ከተፈረመ ጀምሮ ባለፉት ሶስት አመታት 

ስለተከናወኑት አምስት የምክክር መድረኮችና ስለተገኙት 

ውጤቶች ያብራሩ ሲሆን ፕሬዚዳንቷ ንግግራቸውን 

ከማጠናቀቃቸው በፊት በቀጣይም ምክር ቤቱ ዝግጅቱን 

እያገባደደ ያለባቸውንና ለግሉ ዘርፍ እድገት ወሳኝ ነው ብለው 

ያመኑበትን ስድስት አበይት ጉዳዮች አቅርበዋል፡፡  



                            በኢትዮጵያ የንግድና ዘርፍ ማኅበራት ምክር ቤት 
የኮሙኒኬሽንና ዓለም አቀፍ ግንኙነት መምሪያ 

በየ15 ቀኑ የሚዘጋጅ ዜና-መጽሔት  ቁ.58 

Ethiopian Chamber of Commerce and Sectoral Associations 
Communication and International Relations Department 

Bi-monthly News Letter No.58 

 

ገጽ-1 

    ሀምሌ 1  ቀን 2005ዓ.ም. 

ያመኑበትን ስድስት አበይት ጉዳዮች አቅርበዋል፡፡  

ከነዚህም ውስጥ ዋና ዋናዎቹን ለመጥቀስ የተጀመረውን የምክክር 

መድረክ አጠናክሮ ለማስቀጠል መንግሥትና የግሉ ዘርፍ በፖሊሲ፣ 

በህግና በአስተዳደራዊ ጉዳዮች ላይ የሚያደርጉት ምክክር የበለጠ 

ህጋዊ ድጋፍ እንዲያገኝና የመግባቢያ ሰነዱ ከፍ ወዳለ የህግ ማዕቀፍ 

እንዲሸጋገር ምክክር መጀመሩ እጅግ አስፈላጊ ነው ያሉ ሲሆን የግሉ 

ዘርፍ ወሳኝ የኢኮኖሚ ሚናውን መጫወት እንዲችል ዝርዝር 

መንግሥታዊ እስትራቴጂ ያስፈልጋል፤ የግሉን ዘርፍ የቢዝነስ ድባብ 

የሚከታተል መንግሥታዊ ተቋም መኖር አለበት ሲሉ ገልፀዋል፡፡  

ፕሬዚዳንቷ አያይዘውም በግሉ ዘርፍ ምኅዳር ውስጥ የማይታለፍ 

ጉዳይ ቢኖር የሬጎላተሪ ህጎች የአወጣጥ ስርዓት እንደሆነ በመጠቆም 

የአወጣጥ ስርዓቱ የአገራትን መልካም ተሞክሮ በመቃኘት ከአገራችን 

ነባራዊ ሁኔታ ጋር በማጣጣም የግል ዘርፉን በሚወጡ 

አዋጆች፣ደንቦች እንዲሁም መመሪያዎች ተሳታፊነቱ መረጋገጥ ያለበት 

ከመሰረቱ እንዲሆን አበክረው ተናግረዋል፡፡  

ወ/ሮ ሙሉ በመቀጠልም “ከሁሉም የከፋው የብድር አቅርቦት ችግር 

መሆኑ ደግሞ የተረጋገጠ ነው፡፡ እነዚህ አነስተኛና መካከለኛ ተቋማት 

ያለባቸው የብድር አቅርቦት ችግር ካልተፈታ አገራችን ልታስመዘግብ 

የምትችለው ዕድገት ላይ አሉታዊ ውጤት ይኖረዋል፡፡ ለዚህ ደግሞ 

የገንዘብ ተቋማትን አሰራር ብሎም በስራ ላይ ያሉ ሕጎቻችንን መፈተሽ 

ብሎም አግባብ የሆኑ የፖሊሲ ማሻሻያዎችን ማድረግ ይገባል” ሲሉ 

ተናግረዋል፡፡  

አድራሻፋክስ: - +251-011-5517699 

ኢ.ሜይል: ethchamb@ethionet.et  

ደረ-ገጽ፡- www.ethiopianchamber.com  

በወ/ሮ ሙሉን ሪፖርት ተከትሎ ተሳታፊዎቹ የተለያዩ 

አስተያየቶችን አቅርበዋል፡፡  

በመጨረሻም ጠቅላይ ሚንስትር ኃይለማርያም ደሳለኝ 

ከምክር ቤቱ የቀረቡትን ሀሳብ በመያዝ በሰጡት ማብራሪያ 

መንግሥት መሰረተ ልማት ላይ ኢንቨስት ማድረግ ግዴታው 

እንደሆነ ጠቁመው በመንግሥት ፖሊሲ መሰረት 

የመንግሥትና የግሉ ዘርፍ ሥራ ተመጋጋቢ እንጂ ተቃርኖ 

ያለው አይደለም ፡፡ይህ ግልፅ ሊሆን ይገባል ብለዋል፡፡  

በመንግሥት ፖሊሲ መሰረት የግሉ ዘርፍ መሥራት 

የሚችለውን በሙሉ መስራት ይችላል፣እስፈላጊውም ግዳፍ 

ይደረግለታል፡፡ ነገር ግን የግሉ ዘርፍ መሥራት ያልቻለውን 

መንግሥት መስራቱ ግዴታ ነው ሲሉ ጠቅላይ ሚንስትሩ 

ተናግረዋል፡፡  

እንደ ጠቅላይ ሚንስትሩ ገለፃ መንግሥት እጅና እግሩን 

አጣጥፎ የግሉ ዘርፍ ይሥራ ብሎ መጠበቅ እንደ ኢትዮጵያ 

ላሉ ታዳጊ ኢኮኖሚ ያላቸው ሀገሮች በፍፁም አይሰራም፡፡ 

ዘርፉ ሊሰራ የማይችልበትና በርካታ ገበያ የማይመልሳቸው 

ማነቆዎችም አሉ ሲሉ አክለው ገልፀዋል፡፡  

የመንግሥት ኢንቨስትመንት አማራጭ የሌለውና የወደፊት 

ተስፋችን ነው ያሉት አቶ ኃይለ ማርያም አሁን ኢንቨስት 

ማድረግ የመንግሥት ግዴታ ነው ብለዋል፡፡ የመንግሥት 

ጭንቀት አሁን በንግድ ላይ የተሰማራው ባለ ሀብት እንዴት 

ወደ ማኑፋክቸሪንግ ዘርፍ እናስገባው የሚል መሆኑን 

ተናግረዋል፡፡  

መንግሥት የግሉ ዘርፍ ወደ ማኑፋክቸሪንግ እንዲገባ የሚያደርገው 

ጥረት ተስፋ አስቆራጭ እየሆነ እንደሆነ የጠቆሙት ጠቅላይ 

ሚንስትሩ ምርት ሳይመረትአገልግሎትና ንግድ የማይኖር በመሆኑ 

የግሉ ዘርፍ ወደ ማኑፋክቸሪንግ ዘርፍ በቶሎ እንዲገባ አበክረው 

አሳስበዋል፡፡  

ጠቅላይ ሚንስትሩ አያይዘው ሲያብራሩም በማኑፋክቸሪንግ ዘርፍ 

ኢንቨስት እያደረጉ የሚገኙት እነማን ናቸው ተብሎ ቢታይ በልማት 

ባንክ ያለውን ገንዘብ እየተበደሩ ያሉት የውጭ ዜጎች ናቸው የአገር 

ውስጥ ባለሀብቶች የኢንቨስትመንት ተሳትፎ እጅግ አናሳ ነው ሲሉ 

በአፅንኦት ገልፀዋል፡፡  

ከዚህ በተጨማሪም ከግሉ ዘርፍ የተነሱ በርካታ ጥያቄዎች ላይ 

ማብራሪያ የሰጡ ሲሆን በተለይ በመልቲ ሞዳል ሥርዓት ጋር በተያያዘ 

ከሥራ ውጭ የሆኑ ትራንዚተሮችና ሌሎች የግሉ ዘርፍ አባላት 

ተሳታፊ እንዲሆኑ የሚያስችል ሕግ እየተቀረፀ መሆኑን ጠቅላይ 

ሚንስትር ኃይለማርያም ጠቁመዋል፡፡  

የምክክር መድረኩ ከተመሰረተ በኋላ በአምስት አበይት ጉዳዮች ላይ 

ውይይት መደረጉ ይታወሳል፡፡ እነዚህን በአጭሩ ለማደሰስ መንግስትና 

የግል ዘርፉ በቅድሚያ ያካሄዱት የፌደራል የምክክር መድረክ የታክስ 

ሕግንና አፈጻጸሙን የተመለከተ ነበር፡፡ ይህ አጀንዳ ቅድሚያ 

ተሰጥቶት የመጀመሪያ ሆኖ መመረጡ ለሁሉም ወገን አሳማኝ ነው፡፡ 

ይህም በመንግስትና በግል ዘርፉ ግንኙነት ክፍተት ከፈጠሩ ጉዳዮች 

አንዱ የታክስ ሕግ ይዘትና አፈጻጸም መሆኑ የማይካድ ሃቅ በመሆኑ 

ነው ይህንን ከግንዛቤ ያስገባ ነበር፡፡  

አድራሻፋክስ: - +251-011-5517699 

ኢ.ሜይል: ethchamb@ethionet.et  

ደረ-ገጽ፡- www.ethiopianchamber.com  

ብሎ የሚያምነውን የአገር ውስጥ ገቢ ለመሰብሰብ 

በሚያደርገው ከፍተኛ ጥረት፤ ለዚህም ሲባል በየግዜው 

በሚቀያየሩ የተለያዩ ሕጎች በአንድ በኩል፤ በሌላ በኩል ደግሞ 

ሕጎችን ለማስፈጸም በመንግስት መዋቅርና የሰው ኀይል ያለው 

ውስንነትና ይህ ውስንነት የሚያስከትለው የአፈጻጸም ክፍተት 

እንዲሁም ግብር ለመክፈል ያለው የተንዛዛ ሂደትና አላስፈላጊ 

ወጪ ናቸው፡፡ በታክስ አሰባሰብና አስተዳደር የሚታየው 

የመንግስት የቁጥጥር ሥርዓት አስፈላጊነቱ የማያጠያይቅ 

ቢሆንም የአፈጻጸሙ ወጣ-ገባነቱና የአፈጻጸም ክፍተቱ ዳፋው 

የሚያርፈው በሕጋዊውና በተደራጀ መልክ በሚሰራው ነጋዴና 

በባለሐብቱ ላይ መሆኑ ይታያል፡፡ በእርግጥም ነጋዴውና 

ባለሐብቱ ታክስ የመክፈል ግዴታውን ቀልጣፋና ፍትሃዊ በሆነ 

መልኩ መወጣቱ መረጋገጥ ይኖርበታል፡፡ይህም እንዲሆን 

የታክስ ሕጋችን እንዲሁም የታክስ አሰባሰቡ ቀልጣፋና ወጪ 

ቆጣቢ ማድረግ ያሻል፡፡ በታክስ ላይ የመከረው የፌደራል 

የመጀመሪያው መድረክም ይህንን ከግንዛቤ ያስገባ ነበር፡፡  

በሁለተኛው የፌደራል የምክክር መድረክ በጉምሩክ ሥርዓትና 

የሎጂስቲክ ጉዳዮች ዙሪያ ስለሚያጋጥሙ ችግሮች ውይይት 

የተደረገ ሲሆን በተለይም ከመልቲ-ሞዳል ትራንስፖርት 

አገልግሎት ጋር በተያያዘ በአተገባበር ወቅት ይስተዋሉ በነበሩ 

ችግሮችና መፍትሔዎቻቸው ላይ በጥልቀት ውይይት 

ተደርጓል፡ ፡በተለያዩ ጥናቶች እንደተረጋገጠው ለኢትዮጵያ 

የግል ዘርፍ ተወዳዳሪነት ማነቆ ከሆኑት ዋነኛ ምክንያቶች አንዱ 

የጉምሩክና የሎጂስቲክስ ሥርዓታችን መንዛዛትና 

የትራንስፖርት ዘርፋችን ቅልጥፍና አነስተኛ መሆን ነው፡፡  

ሶስተኛው የፌደራል የምክክር መድረክ የተካሄደው በንግድ  

ፈቃድ አሰጣጥና ምዝገባ ህግና የስራ ሂደት ላይ ሲሆን በዚህ 

መድረክም የግል ዘርፉ በጥናት ላይ በመመርኮዝ ተለይተው የወጡ 

ተጨባጭ ችግሮችን ለምክክር መድረክ አቅርቦ ውይይት 

ተደርጎበታል፡፡ ይህም የመነጨው ባለፉት ሁለት ዓመታት መንግስት 

የንግድ ፈቃድና ምዝገባ አዋጅን ማሻሻሉን ተከትሎ በአዲሱ አዋጅ 

መሰረት ሁሉም ነጋዴዎች አዲስ ፈቃድ እንዲያወጡ በመገደዳቸው 

ምክንያት የተፈጠረው መጨናነቅ፤ የስራ መጓተት እንዲሁም የንግድ 

ድርጅቶች የንግድ ፈቃዳቸውን የመመለስ ሁኔታ ምክር ቤታችን 

አንገብጋቢ መሆኑን በመረዳቱ ነው፡፡ በአለም አቀፍ ደረጃ ታትመው 

በሚወጡ ሰነዶችም የንግድ ድርጅት መክፈትና መዝጋት በሚሉ 

መስፈርቶች የአገራችን ደረጃ ማሽቆለቆሉም በራሱ የሚያመላክተው 

አሉታዊ እንደምታ መኖሩም የግል ዘርፉ ለዚህ አጀንዳ ለሰጠው 

ትኩረትና ለአጀንዳው መመረጥ ዋነኛ ምክንያቶች ነበሩ::  

በዚህ ርዕስ ስር በርካታ ጉዳዮች የተዳሰሱ ሲሆን ከእነዚህ ውስጥ 

በዓብይነት የሚጠቀሰው የንግድ ምዝገባና ፈቃድ አሰጣጥ ስርዓትን 

በዘመናዊ ቴክኖሎጂ ለማገዝ መከናወን ስለነበረበት ተግባር ነው፡፡ 

በመሆኑም የንግድ ሚኒስቴር የንግድ ምዝገባና ፈቃድ አሰጣጥና ሕጉን 

ለማሻሻል እየወሰዳቸው ያሉት እርምጃዎች የሚያበረታቱ ናቸው፡፡  

በአራተኛው የፌዴራል የምክክር መድረክ በመንግሥት ግዥ ሕግና 

አተገባበር ላይም ያሉ ክፍተቶችን የፈተሸ ሲሆን በዚህ ረገድ በሕጉ 

ያለው ጉደለት የሚጋነን ሳይሆን ይልቁንም ሕጉ ከሞላ ጎደል 

በዘመናዊነቱ አለም አቀፍ ደረጃውን የጠበቀ ነው፡፡ በዚህ ረገድ ያሉት  

አድራሻፋክስ: - +251-011-5517699 

ኢ.ሜይል: ethchamb@ethionet.et  

ደረ-ገጽ፡- www.ethiopianchamber.com  

ክፍተቶች ህጉን በብቃት ካለ መተግበር የመነጩ ናቸው ማለት 

ይቻላል፡፡በመንግስት ግዥ ሥር ያሉት ዓበይት ጉዳዮች ሁለት 

ሲሆኑ፤ አንደኛው በመንግስት ግዥ ሂደት ውስጥ የግል ዘርፍ 

አቅራቢዎች ከመንግስት አቅራቢ ድርጅቶች ጋር በእኩል ዓይን 

አለመታየታቸውና ይልቁንም በአብዛኞቹ ግዥዎች የመንግስት 

ተቋማት ከመንግስት አቅራቢዎች ብቻ የመግዛት ዝንባሌና 

ፍላጎት ያላቸው መሆኑ ነው፡፡  

ሁለተኛው ደግሞ መንግስትና የግል ባለሀብቶች በጋራ 

በፕሮጀክቶች በተለያዩ ስልቶች በሽርክና ወይም በአጋርነት 

ሊሰሩ የሚችሉበት የህግ ማዕቀፍ አለመዘጋጀቱ ነው፡፡  

በተለይም መንግስት ያለውን የራሱ ልዩ አቅም ይዞ የግል 

ዘርፉም እንዲሁ የራሱን ተነጻጻሪ ልዩ አቅም ይዞ በጋራ 

የሚሰሩበት አግባብ (PPP) በህግ ስላልተዘረዘረ በመንግስት 

ግዥ አዋጅ ውስጥ ለመንግስትና የግል ዘርፍ የአጋርነት 

ኢንቨስትመንት (PPP) የተሰጠው እውቅና በተግባር ጥቅም 

ሊገኝበት አልተቻለም፡፡  

በመቀጠልም ለአምስተኛ ጊዜ በያዝነው ዓመት መጋቢት ወር 

ላይ የተዘጋጀው የፌዴራል የምክክር መድረክ በቱሪዝም ዘርፍ 

በሚስተዋሉ ችግሮችና በመፍትሔዎቻቸው ዙሪያ ነበር፡፡ 

ይህም ከላይ እንደተዘረዘሩት የምክክር መድረኮች አጥጋቢ 

ውይይትና የጋራ መግባባት የተፈጠረበት የምክክር መድረክ 

ሆኖ አልፏል፡፡  

በተለይም ይህ መድረክ ረጂም ዝግጅት የተደረገበት ሲሆን 

አገራችን ካላት የቱሪዝም ሃብት አንጻር ያላት ተጠቃሚነት 

አነስተኛ መሆኑ መንግስትንም ሆነ የግል ዘርፉን ተዋንያንን 

በቁጭት እንዲነሳሱ ያደረገ ነበር፡፡  



                            በኢትዮጵያ የንግድና ዘርፍ ማኅበራት ምክር ቤት 
የኮሙኒኬሽንና ዓለም አቀፍ ግንኙነት መምሪያ 

ገጽ-1 

    ሀምሌ 1  ቀን 2005ዓ.ም. 

የግል ዘርፉ የቱሪዝም ፖሊሲውን ለመተግበር ግንባር ቀደም ተሳትፎ 

ለማድረግ ቁርጠኝነቱን ገልጾ ለዚህም ማሳያ ለቱሪዝም ቋት (ፈንድ) 

በቀጥታ መዋጮ እንደሚያደርግ ቃል ገብቷል፡፡ መንግስትም ይህንን 

ቋት በአንድ አመት ጊዜ ውስጥ ለማቋቋም ቃል የገባ ሲሆን ለረጂም 

ጊዜ ሲጠበቅ የነበረው የቱሪዝም ቦርድ በዘርፉ ተዋንያን ተሳትፎ 

በአጭር ጊዜ ውስጥ ለማቋቋም እንዲሁም የቱሪዝም ፖሊሲ 

ማስፈጸሚያ ስትራቴጂም ለማጽደቅ ስምምነት ላይ ተደርሷል፡፡ 

የምክር ቤቱ ማኔጅመንትና ሰራተኞች በ2005 
ዓ.ም. የሥራ አፈፃፀም፣ በ2006ዓ.ም. ዕቅድ 
ላይ ተወያዩ  
የኢትዮጵያ የንግድና ዘርፍ ማኅበራት ምክር ቤት ሰራተኞችና 

የማኔጅመንት አመራር አካላት ሰኔ 28 ቀን 2005ዓ.ም. በአዳማ ከተማ 

ማያ ሆቴል ተወያዩ፡፡ 

በምክር ቤቱ ዋና ፀሀፊ አቶ ጋሻው ደበበ ሰብሳቢነት የተደረገው 

ውይይት በዋናነት ያኮረው የ2005ዓ.ም. የምክር ቤቱን የሥራ 

አፈፃፀም በመገምገም ሲሆን የሁሉንም መምሪያዎች በትኩረት 

ዳሰዋል፡፡ በአፈፃፀማቸው ድክመት ያሳዩ ክንውኖች ማብራሪያና 

ማስተካከያ እንዲደረግባቸው ሆኗል፡፡ 

ሰራተኞቹና ማኔጅመንቱ በጥምረትና በመግባባት መንፈስ ያደረጉት 

ውይይት እጅግ የተሰካ ሲሆን ከፍተኛ ትምህርት የተገኘበት እንደነበር 

አንዳንድ ተሰብሳቢዎች ለኢትዮ-ቻምበር ገልፀዋል፡፡ 

በመቀጠልም ሰራተኞቹና ማኔጅመንቱ የ2006ዓ.ም. ዕቅድ  ላይ 

ሰፋያለ ውይይት አድርገው በጀቱ እንዲመደብ ተደርጓል፡፡ 

አድራሻፋክስ: - +251-011-5517699 

ኢ.ሜይል: ethchamb@ethionet.et  

ደረ-ገጽ፡- www.ethiopianchamber.com  

 


